    Մարզպետի տեղակալ Լևոն Սարգսյանը մասնակցել է ԱԻՆ Տավուշի մարզային փրկարարական վարչության հաշվետու խորհրդակցությանը   24.01.2017
   Հունվարի 24-ին մարզպետի տեղակալ Լևոն Սարգսյանը մասնակցել է Տավուշի մարզպետարանում տեղի ունեցած խորհրդակցությանը, որտեղ ներկայացվել են ՀՀ արտակարգ իրավիճակների նախարարության փրկարար ծառայության Տավուշի մարզային փրկարարական վարչության 2016 թվականի գործունեության արդյունքները: Խորհրդակցությանը ներկա են եղել նաև ՀՀ ԱԻՆ փրկարարական ծառայության տնօրենի տեղակալ, փրկարար ծառայության գեներալ-մայոր Աստվածատուր Պետրոսյանը, ՀՀ ԱԻՆ ,,Սեյսմիկ պաշտպանության ծառայություն,, գործակալության պետ Հրաչյա Պետրոսյանը, մարզի ուժային կառույցների ներկայացուցիչներ, համայնքների ղեկավարներ, ոլորտի պատասխանատուներ: Հաշվետու խորհրդակցությունը վարել է ՀՀ Տավուշի մարզպետ Հովիկ Աբովյանը:





